	           BOSNA I HERCEGOVINA
Agencija za zaštitu ličnih/osobnih podataka u Bosni i Hercegovini
S a r a j e v o
	[image: image1.png]



	БОСНА И ХЕРЦЕГОВИНА
Агенција за заштиту личних података 
у Босни и Херцеговини
С а р а ј е в о


Na osnovu člana 6. i 61. stav (2) Zakona o upravi („Službeni glasnik BiH“, broj: 32/02, 102/09 i 72/17), te na osnovu člana 7. Pravilnika o proaktivnoj transparentnosti Agencije za zaštitu ličnih podataka u Bosni i Hercegovini (u daljem tekstu: Pravilnik) Glavni urednik Web redakcije Agencije donosi

PLAN OBJAVE INFORMACIJA U AGENCIJI ZA ZAŠTITU LIČNIH PODATAKA U BOSNI I HERCEGOVINI ZA 2025. GODINU
Član 1. (Predmet)

Planom objave informacija (u daljem tekstu: Plan) uređuje se vrsta i način proaktivne objave informacija (utvrđene Pravilnikom) na Web stranici Agencije za zaštitu ličnih podataka u Bosni i Hercegovini (u daljem tekstu: Agencija) s ciljem identificiranja posjeda informacija i dokumenata obuhvaćenih standardima proaktivne transparentnosti, te rokova za objavu. 

Član 2. (Ciljevi)

Cilj donošenja Plana je implementacija povećanja otvorenosti rada Agencije, jačanje povjerenja u njen rad i prevencija korupcije. 

Član 3. (Vrste informacija za objavu)

(1)  U svrhu ostvarivanja vrhunskih standarda proaktivne transparentnosti Agencija će po obavezi i potrebi objavljivati na Web stranici sljedeće dokumente i informacije: 

a) Izvod iz Zakona o budžetu institucija BiH i međunarodnih obaveza BiH (dio koji se odnosi na Agenciju);

b) Budžet u formatu zahtjeva za dodjelu budžetskih sredstava;

c) Budžet analitički (Operativni plan/odobreni budžet);

d) Izvještaj o izvršenju budžeta u formi aneksa revizorskog izvještaja;

e) Izvještaj o izvršenju budžeta, analitički;

f) Izvještaj o zaštiti ličnih podataka u Bosni i Hercegovini;

g) Plan javnih nabavki, uključujući i nabavke male vrijednosti;

h) Pozivi za javnu nabavku;

i) Odluke o izboru ponuđača/poništenju postupka, uključujući i nabavke male vrijednosti; 

j) Izvještaj o realizaciji ugovora (Lista osnovnih elemenata ugovora za sve postupke javnih nabavki);

k) Konkursi, oglasi i njihova arhiva;

l) Strateške dokumente Agencije;

m) Srednjoročni plan rada;

n) Godišnji plan rada;

o) Listu aktuelnih i realiziranih projekata tehničke saradnje;

p) Osnivački i ostali relevantni propisi iz nadležnosti Agencije;

r) Listu nadležnosti Agencije;

s) Dokumente za javne konsultacije;

t) Organigram Agencije;

u) Pravilnik o unutrašnjoj organizaciji i sistematizaciji radnih mjesta sa izmjenama i dopunama;

v) Kontakti zaposlenih;

z) Biografija rukovodioca institucije;

aa) Akcioni plan za borbu protiv korupcije;

ab) Plan integriteta;

ac) Etički kodeks;

ad) Indeks registar;

ae) Vodič za pristup informacijama;

af) Zahtjev za pristup informacijama;

ag) Rješenja po zahtjevima za pristup informacijama, uz zaštitu ličnih podataka;

ah) Kalendar događaja;

ai) Pitanja i odgovore na učestale upite (Frequently Asked Questions);

aj) Revizorska izvješća;

ak) Tendersku dokumentaciju nakon provedenog postupka;

al) Zaključene ugovore, uz zaštitu povjerljivih informacija;

am) Izjavu o obavljenim konsultacijama koja sadrži sažetak komentara i izvještaj o njihovom prihvatanju ili odbijanju;

an) Ukupna izdvajanja za imenovana lica, rukovodeće državne službenike, državne službenike i zaposlenike prema pozicijama;

ao) Ostale informacije i dokumente od interesa opće javnosti.

(2) Agencija će informacije u vezi sa ukupnim primanjima zaposlenih (osnovna plaća i sve vrste naknada) objaviti u formi tabelarnog prikaza, radi jasnoće i lakšeg pretraživanja ovih informacija.

(3) Informacije navedene u stavcima (1) i (2) Web redakciji dostavlja Sektor za administraciju Agencije izuzev informacija navedenih u stavu (1) tačke hh) i ii) koje uz Sektor za administraciju Web redakciji može dostavljati Služba Direktora, Sektor za inspekcijski nadzor, prigovore i Centralni registar, te Sektor za međunarodnu saradnju i odnose s javnošću (zavisno u čijem posjedu i nadležnosti se nalazi informacija za objavu). 
(4) Na Web stranici se, takođe, objavljuju i druge informacije utvrđene članom 15. Poslovnika o radu Web redakcije broj: 04-37-13-357-11/21 od 06.07.2021. (u daljem tekstu: Poslovnik), te i načinom propisanim u Poslovniku.
Član 4. (Način objave)

(1) Informacije i dokumente navedene u članu 3. Plana, Agencija će objavljivati u mašinski čitljivom i otvorenom formatu. 

(2) Izuzetno od stava (1), kada objava u mašinski čitljivim formatima nije moguća, informacije i dokumenti će biti objavljivani u formatu koji je dostupan. 

(3) Sve informacije i dokumente koje Agencija izrađuje redovno i periodično, a koji su obuhvaćeni standardima proaktivne transparentnosti, biće objavljivani na www.azlp.ba  

(4) O web kategoriji objave informacija i dokumenata iz člana 3. Pravilnika odlučuje Glavni urednik Web redakcije uz dogovor sa ostalim članovima Web redakcije i uz saglasnost direktora Agencije, vodeći računa da objavljene informacije budu lako dostupne. 

(5) Informacije i dokumente koji su obuhvaćeni standardima proaktivne transparentnosti Agencija će objavljivati ili ažurirati najkasnije sedam dana od dana stupanja na snagu, odnosno sedam dana od pripreme ili promjene za informacije koje se ne donose u formi zvaničnih odluka. Obzirom na nedostatak dvije pozicije u Web redakciji (Urednik i Prevodilac) u posebnim situacijama objava može biti odgođena.
(6) Pomoćnici direktora, šefovi odsjeka i zaposlenici zaduženi za pripremu internih akata dužni su, najkasnije tri dana nakon stupanja na snagu, isti dostaviti Web redakciji za objavu.

Član 5. (Primjena Plana)

(1) Glavni urednik Web redakcije brine se o primjeni ovog Plana. 

(2) Glavni urednik Web redakcije dužan je osigurati usklađenost Plana sa propisima Bosne i Hercegovine i predložiti njegovu izmjenu u skladu sa aktima koje donosi Vijeće ministara Bosne i Hercegovine.   

(3) Nadzor nad primjenom Plana obavlja direktor Agencije u saradnji sa pomoćnicima direktora.  

Član 6. (Stupanje na snagu)

Ovaj Plan stupa na snagu danom donošenja i biće postavljen na oglasnoj ploči i na Web stranici Agencije.

Broj: 07-37-13-132-1/25

